
GOUVENE HOCHUL ANONSE LANSMAN YON DEVLOPMAN LOJMAN NAN PRI
ABODAB K| KOUTE 33 MILYON DOLA NAN EAST HAMPTON

Three Mile Harbor ap kreye 50 kay ekoenejetik pou fanmiy k ap travay yo

Reprezantasyon grafik yo disponib isit la

Gouvene Kathy Hochul te anonse jodi ke konstriksyon an te komanse nan Three Mile
Harbor, yon devlopman lojman 33 milyon dola k ap pote 50 apatman ekoengjetik nan
East Hampton. Devlopman yo ofri fwaye familyal nan pri ki abddab nan yon kominote
dinamik nan Distri Lekol Union Free nan East Hampton

"Administrasyon mwen an rete fem nan angajman nou pou kreye lojman nan pri ki
abodab pou tout Nouyoke ki gen bon kalite epi ki dirab," Gouvéne Hochul te deklare.
"Three Mile Harbor ap kreye 50 nouvo kay eko-enéjetik epi bay opotinite pou fanmi k ap
travay nan East Hampton yo epi ranfose kominote a atravé lojman ki télman nesesé. N
ap kontinye pran mezi ki odasye pou ede asire ke tout Nouyoke gen yon avni ki pi estab
epi ekitab pou pwochén jenerasyon an, epi deviopman tankou Three Mile Harbor mete
nou pi pre objektif sa.”

Three Mile Harbor fe pati plan ekspansyon Gouvenée Hochul pou fe lojman ki pi abodab,
ekitab epi estab. Nan Bidjé Eta Ane Fiskal 2023 a, Gouvéneé a te reyisi sekirize yon
nouvo plan lojman konple sou senk ane ki koute 25 milya dola, k ap ogmante
apwovizyonman lé li kreye oswa prezeve 100,000 kay nan pri abodab nan New York, ki
enkli 10,000 avek sevis soutyen pou popilasyon vilnerab yo, plis elektrifikasyon yon ot
50,000 kay.

Devlopman an ap ofri 10 apatman ki gen yon chanm, 29 apatman ki gen de chanm ak
10 apatman ki gen twa chanm nan senk bilding rezidansyél de etaj. Y ap mete apa yon
apatman yon cham pou sipeentandan devlopman an. Yon bilding kominoté ap genyen
ladan | yon espas rankont, kwizin, pwen akse Wi-Fi wo debi ki disponib pou tout rezidan
yo, espas lesiv, ak yon jeneratris nan ka gen koupi kouran. Ekipman siplemanté yo enkli
yon teren jwet ak teras kominoté. Senk inite ap gen akse epi adapte pou moun ki gen
mobilite redui epi twa inite ap ekipe pou moun ki gen pwoblém pou tande ak/oswa we.

Apatman nan Three Mile Harbor yo ap nan pri ki abodab pou fwaye k ap touche 60
pousan oswa mwens pase Revni Mwayen Zon lan (Area Median Income, AMI), ak uit
apatman k ap sévi fanmi ki gen 30 pousan AMI. HCR ap bay Koupon Chwa Lojman pou
uit apatman.

Three Mile Harbor ap setifye ekolojik dapre Krité 2020 Enterprise Green Communities
ak Kay V 3.1 ki Setifye Energy Star, ak devlopman an k ap itilize aparéy Energy Star,
chofaj pa ponp chofaj elektrik ak chofaj dlo elektrik ibrid. Konsepsyon, operasyon, ak
mentnans devlopman an ap genyen ladan | konsévasyon dlo ak estrateji eko-engjetik.

Devlopman an fét pou konplete estetik East Hampton ak vejetasyon natirél ak kalite
anviwonman zon nan.

Se Georgica Green Ventures, LLC ak Otorite Lojman East Hampton (East Hampton
Housing Authority) ki devlope Three Mile Harbor.

Finansman Eta pou Three Mile Harbor genyen ladan Kredi Enpo federal sou Lojman
pou Moun ki gen Revni Feb k ap jenere 18 milyon dola fon pwop, 3.4 milyon dola ki soti
nan Fon Obligasyon Biwo Renouvélman Kay ak Kominote (Homes and Community
Renewal, HCR) Eta New York, ak 350,000 dola ki soti nan Fon Obligasyon Lojman
Federal (Federal Housing Trust Fund). Konte Suffolk te bay 2.2 milyon dola sibvansyon.

Nan dénye deseni an, HCR te envesti plis pase 200 milyon dola nan Konte Suffolk, ki te
kreye oswa prezeve 1,853 lojman nan pri ki abodab. Sa enkli Gansett Meadows, ki han
East Hampton tou, ki bay 37 kay pou fanmi k ap travay yo, ak Riverview Lofts nan vil
Riverhead, ki bay 116 apatman nan pri abodab ak 12,000 pye kare espas komesyal nan
yon bilding ki dirab sou plan anviwonmantal ki rezistan ak inondasyon ak move tan.

Komisé Biwo Renouvelman Kay ak Kominote a, RuthAnne Visnauskas, te deklare,
"Three Mile Harbor ap bay 50 kay ki sekirize nan yon bél kominote ki gen lekol ki bay
wot péfomans pou fanmi k ap travay yo ka kreye yon pi bon avni. Epi konsepsyon dirab,
eko-enegjetik devilopman an ak espas ve ki laj la demontre angajman nou pou konstui
nouvo lojman k ap mennen nan yon anviwonman ki pi pwop, pi sen pou tout moun.
Meési ak tout patné nou yo, ki enkli Georgica Green Ventures, LLC ak Otorite Lojman
East Hampton pou travay yo pou ede nou atenn etap enpotan sa."

Senaté Eta a, Anthony Palumbo te deklare, "Antanke yon Manm Asanble ak Sena
Eta a, mwen te travay san rete pou devlope lojman nan pri abodab nan pwent lés Long
Island. Apatman Three Mile Harbor la ap bay opsyon lojman nan pri abodab ki télman
ijan pou rezidan zon yo epi ede diminye konjesyon trafik sou otowout nou yo. Pwojé sa
se dénye egzanp de sa ki ka akonpli lé eta a ak patné lokal yo travay ansanm pou
abode pwoblém rate lojman nan pri abodab rejyon an.”

Manm Asanble Fred W. Thiele, Jr. te deklare, "Nouvo pwojé konstriksyon 50 inite sa
ap ede abode kriz lojman nan pri abddab rejyon nou an. Kriz sa te agrave ot pwoblém
nan East End tankou konjesyon trafik ak rekritman ak retansyon volonté ponpye ak



sevis ijans. Mwen remesye Gouvené Hochul, Biwo Renouvelman Kay ak Kominote a,
ak Otorite Lojman East Hampton pou patenarya yo nan pwoje sa. Poutan, gen plis
bezwen ki dwe satisfé toujou pou reponn ak demann pou lojman nan East End. Nan
mwa novanm sa, elekte yo ap gen opotinite pou apwouve Fon Lojman Kominote
Peconic Bay la ki te siyen pa Gouvéne a nan mwa oktob ki pase a. Apwobasyon
pwopozisyon sa ap ogmante opsyon lojman siplemante yo anpil pou fanmi lokal yo."

Kad Egzekitif Konte Suffolk, Steve Bellone, te deklare, "Isit la nan Long Island, n ap
fe fas ak yon kriz lojman tankou jamé anvan. Pri kay ak lwaye nan nivo reko ki wo epi
rate lojman nan pri ki abodab ke sa lakoz limite kwasans ekonomik ak mobilite nan
rejyon nou an. Nouvo devlopman lojman nan pri abodab Mile Harbor la nan East
Hampton ap bay opotinite pou fanmi, granmoun, ak moun ki vilnerab yo viv nan yon
kote ke y ap kapab rele lakay yo. Finansman Suffolk pou devlopman sa se yon
envestisman nan kominote nou an epi sa ap ede asire yon avni nan Konte Suffolk kote
rezidan yo ka peye pou rete."

Sipévizeé Vil East Hampton, Peter Van Scoyoc, te deklare, "Mwen kontan epi gen
antouzyas pou we pwoje sa, k ap bay kay pou 50 rezidan ak fanmi yo, demare. Lojman
ki sekirize, pandan tout ane a ki aksesib pou manm kominote nou an enpotan anpil pou
asire yon divesite ki sen nan East Hampton, ak pou kenbe tisi kominote nou an. Jan
mwen te di a, nou bezwen yon efo 'tout men ansanm' pou abode bezwen enpotan sa,
epi mwen apresye patisipasyon Otorite Lojman East Hampton ak Georgica Green
Ventures ak sipo Biwo Renouvelman Kay ak Kominote Eta NY, ki travay ansanm ak Vil
East Hampton pou kreye lojman kominote a."

Direkté Egzekitif Otorite Lojman East Hampton, Catherine Casey te deklare,
"Otorite Lojman East Hampton apresye angajman eta a ak ajans konte yo anpil ki sipote
efo nou lokalman pou kreye lojman ki aksesib nan kominote nou an. Konséy Vil East
Hampton lan te deklare ke yo t ap fasilite aktivman inisyativ lojman nan pri abodab nan
Diskou sou Sitiyasyon Vil la nan mwa janvye 2022 epi yo te kenbe pawol yo. Rate
Iwaye nan pri desan, rezonab ap afekte tout kouch ekonomik kounye a; menm biznis ak
moun ki gen gwo resous yo santi efé yo. Lojman nan ajennda tout moun kounye a epi
devlopman Three Mile Harbor la se yon etap enpotan pou bay kominote a lojman ki
estab, pandan tout ane a, pou moun ki ta ka fose otreman pou kite oswa konpwomet
pwop sante ak sekirite yo nan yon efo pou rete. Mache lib la pa reponn ak bezwen yon
gwo pousantaj nan popilasyon an, ki bezwen opotinite lojman ki finanse piblikman.
Otorite Lojman East Hampton rekonesan pou finansman eta ak konte a ki te rann Three
Mile Harbor posib, epi tou ke nou gen yon patné ki telman ekselan nan GGV."

Prezidan Georgica Green Ventures LLC, David Gallo te deklare, "Three Mile Harbor
ap yon pwoje ki pote transfomasyon nan Vil East Hampton epi nou kontan pou make
demaraj konstriksyon an ak seremoni inogirasyon jodi a. Pwoje sa sévi kom yon model
sou fason eta a ak ajans lokal yo, asosye ak sekté prive a ka travay ansanm pou abode
bezwen pou lojman nan pri abodab lé yo antreprann yon apwoch ki byen reflechi ki
konsidere dirabilite, aksé nan transpo ak resous kominote yo. Nou rekonesan a tout



patné nou yo deske yo sipote pwoje sa epi nou pa ka tann pou kontinye travay pou fé
Three Mile Harbor vin yon reyalite."

